
	1.1.1.3. 
FORMOLA TA’ INFORMAZZJONI SUPPLIMENTARI DWAR L-GĦAJNUNA GĦALL-INVESTIMENT B’RABTA MAL-IPPROĊESSAR TA’ PRODOTTI AGRIKOLI JEW IL-KUMMERĊJALIZZAZZJONI TA’ PRODOTTI AGRIKOLI



Din il-formola ta’ informazzjoni hija relatata mal-għajnuna mill-Istat għall-investimenti b’rabta mal-ipproċessar ta’ prodotti agrikoli jew mal-kummerċjalizzazzjoni ta’ prodotti agrikoli, kif deskritt fit-Taqsima 1.1.1.3 tal-Parti II tal-Linji Gwida tal-Unjoni Ewropea għall-għajnuna mill-Istat fis-setturi tal-agrikoltura u tal-forestrija u fiż-żoni rurali (“il-Linji Gwida”).

Minbarra din il-formola, jekk jogħġbok imla l-Formola ta’ Informazzjoni Ġenerali għan-notifika tal-għajnuna mill-Istat fis-setturi tal-agrikoltura u tal-forestrija u fiż-żoni rurali, filwaqt li turi l-kundizzjonijiet ġenerali tal-eliġibbiltà għall-għajnuna mill-Istat.

1. L-investimenti li l-għajnuna hija mmirata għalihom se jirrispettaw il-projbizzjonijiet u r-restrizzjonijiet stabbiliti fir-Regolament (UE) Nru 1308/2013[footnoteRef:1], inkluż fejn tali projbizzjonijiet u restrizzjonijiet jirreferu biss għall-appoġġ tal-Unjoni previst f’dak ir-Regolament? [1:  EUR-Lex - 32013R1308 - MT - EUR-Lex (europa.eu)] 


|_|	iva			|_|	le

2. L-għajnuna qiegħda tingħata għal bijokarburanti bbażati fuq l-għelejjel tal-ikel u tal-għalf?

|_|	iva			|_|	le

Jekk it-tweġiba hija fl-affermattiv, jekk jogħġbok innota li l-għajnuna ma tistax tiġi ddikjarata kompatibbli mas-suq intern fid-dawl tal-għan li tiġi inċentivata l-bidla lejn il-produzzjoni ta’ forom aktar avvanzati ta’ bijokarburanti, kif previst mil-Linji Gwida dwar l-għajnuna mill-Istat għall-klima, il-protezzjoni ambjentali u l-enerġija 2022.

3. L-għajnuna qiegħda tingħata għal investimenti f’assi tanġibbli u f’assi intanġibbli b’rabta mal-ipproċessar ta’ prodotti agrikoli jew mal-kummerċjalizzazzjoni ta’ prodotti agrikoli kif imsemmi fil-punti (33)47 u (33)38 tal-Linji Gwida? 

|_|	iva			|_|	le

4. L-Istati Membri jistgħu jagħtu għajnuna għall-investimenti relatati mal-ipproċessar tal-prodotti agrikoli u mal-kummerċjalizzazzjoni tal-prodotti agrikoli, diment li din l-għajnuna tkun tissodisfa kull kundizzjoni ta’ wieħed minn dawn l-istrumenti tal-għajnuna: Jekk jogħġbok speċifika skont id-dispożizzjonijiet ta’ liema mill-istrumenti ta’ għajnuna li ġejjin qiegħda tingħata l-għajnuna:

|_|	Ir-Regolament tal-Kummissjoni (UE) Nru 651/2014 (GBER)[footnoteRef:2]; [2:   EUR-Lex - 32014R0651 - MT - EUR-Lex (europa.eu)] 

 
|_|	Il-linji Gwida dwar l-għajnuna reġjonali mill-Istat[footnoteRef:3]; [3:  EUR-Lex - 52021XC0429(01) - MT - EUR-Lex (europa.eu)] 


|_|	il-kundizzjonijiet tal-Parti II., it-Taqsima 1.1.1.3. tal-Linji Gwida.

5.	Jekk l-għajnuna tingħata skont id-dispożizzjonijiet tal-GBER, jekk jogħġbok imla l-parti rilevanti tal-formola ta’ notifika ġenerali tal-Parti I u l-formola speċifika tal-Parti III tal-Anness I tar-Regolament (KE) Nru 794/2004[footnoteRef:4] jew kwalunkwe dispożizzjoni li tissostitwiha. [4:  EUR-Lex - 32004R0794 - MT - EUR-Lex (europa.eu)] 


Jekk jogħġbok spjega għaliex l-awtorità kompetenti xorta tixtieq tissottometti notifika abbażi tal-Linji Gwida.
…………………………………………………………………………………………….

6.	Jekk l-għajnuna tingħata skont id-dispożizzjonijiet tal-Linji Gwida dwar l-għajnuna reġjonali mill-Istat:

L-għajnuna tissodisfa l-kundizzjonijiet stabbiliti fil-Linji Gwida dwar l-għajnuna reġjonali mill-Istat?

|_|	iva			|_|	le

Jekk jogħġbok innota li l-valutazzjoni ta’ din l-għajnuna trid issir abbażi tal-Linji Gwida dwar l-għajnuna reġjonali mill-Istat. Jekk jogħġbok imla l-parti rilevanti tal-formola ta’ notifika ġenerali tal-Parti I u l-formola speċifika tal-Parti III tal-Anness I tar-Regolament (KE) Nru 794/2004, kif emendat bir-Regolament tal-Kummissjoni (KE) Nru 1627/2006[footnoteRef:5], jew kwalunkwe dispożizzjoni li tissostitwiha. [5:  EUR-Lex - 32006R1627 - MT - EUR-Lex (europa.eu)] 


7. Jekk l-għajnuna tingħata abbażi tal-Parti II., it-Taqsima 1.1.1.3. tal-Linji Gwida, indika l-ispejjeż eliġibbli:

|_|	(a) il-kostruzzjoni, l-akkwist, inkluż il-kiri, jew it-titjib ta’ proprjetà immobbli, inklużi investimenti f’wajers passivi interni jew kejbils strutturati għal networks tad-data u, jekk meħtieġ, il-parti anċillari tan-network passiv fuq il-proprjetà privata barra l-bini;

Jekk l-għajnuna tingħata favur l-ispejjeż tax-xiri tal-art, l-art mixtrija hija eliġibbli biss għall-għajnuna sa limitu li ma jaqbiżx l-10 % tal-ispejjeż totali eliġibbli tal-operazzjoni kkonċernata?

|_|	iva			|_|	le

|_|	(b) ix-xiri jew il-lokazzjoni b’opzjoni ta’ xiri ta’ makkinarju u tagħmir sal-valur tas-suq tal-assi;

|_|	(c) l-ispejjeż ġenerali marbuta man-nefqa msemmija fil-punti (a) u (b), bħal tariffi tal-perit, tal-inġinier u dawk tal-konsultazzjoni, tariffi relatati ma’ pariri dwar is-sostenibbiltà ambjentali u ekonomika, inkluż studji tal-fattibbiltà;

Jekk jogħġbok innota li l-istudji tal-fattibbiltà jibqgħu nefqa eliġibbli anki fejn, abbażi tar-riżultati tagħhom, ma tkun iġġarrbet l-ebda nefqa msemmija fil-punti (a) u (b).

|_|	(d) it-tariffi għall-akkwist, l-iżvilupp jew l-użu ta’ software tal-kompjuter, tal-cloud u ta’ soluzzjonijiet simili u l-akkwist ta’ privattivi, liċenzji, drittijiet tal-awtur u trademarks.

8. L-għajnuna qiegħda tingħata għal xi waħda mill-ispejjeż li ġejjin? 

(a) l-ispejjeż minbarra dawk imsemmija fil-mistoqsija 7 ta’ din il-Formola ta’ Informazzjoni Supplimentari marbuta ma’ kuntratti ta’ lokazzjoni, bħall-marġni tal-lokatur, l-ispejjeż ta’ rifinanzjament tal-imgħax, l-ispejjeż ġenerali u l-imposti tal-assigurazzjoni;

(b) il-kapital operatorju

(c) wajers jew kejbils għal networks tad-data barra mill-proprjetà privata;

(d) l-ispejjeż relatati ma’ investimenti sabiex tinżamm konformità mal-istandards tal-Unjoni u dawk nazzjonali li hemm fis-seħħ.

|_|	iva			|_|	le

Jekk jogħġbok innota li jekk tkun inkluża xi waħda mill-ispejjeż imsemmija fil-punti (a) sa (d), l-għajnuna ma tistax tiġi ddikjarata kompatibbli mas-suq intern.

9. Jekk jogħġbok indika l-intensità tal-għajnuna:

|_|…..% tal-ispejjeż eliġibbli;

Jekk jogħġbok innota li skont il-punt (175) tal-Linji Gwida, l-intensità tal-għajnuna ma tridx taqbeż il-65 % tal-ispejjeż eliġibbli.

|_|.....% tal-investimenti marbuta ma’ wieħed jew aktar mill-objettivi speċifiċi relatati mal-ambjent u mal-klima msemmija fil-punt 152 (e), (f) u (g) tal-Linji Gwida jew, fir-rigward tal-ipproċessar ta’ prodotti agrikoli, mat-trattament xieraq tal-annimali;

Skont il-punt (176)(a) tal-Linji Gwida, l-intensità tal-għajnuna għal dawn l-ispejjeż ma tridx taqbeż it-80 % tal-ispejjeż eliġibbli.

 

|_|…..% tal-investimenti minn bdiewa żgħażagħ;

Jekk jogħġbok innota li skont il-punt (176)(b) tal-Linji Gwida, l-intensità tal-għajnuna għall-investimenti mwettqa minn bdiewa żgħażagħ ma tridx taqbeż it-80 % tal-ispejjeż eliġibbli.

|_|…..% tal-investimenti fir-reġjuni ultraperiferiċi jew fil-Gżejjer minuri tal-Eġew;

Skont il-punt (176)(c) tal-Linji Gwida, l-intensità tal-għajnuna għall-investimenti fir-reġjuni ultraperiferiċi jew fil-Gżejjer minuri tal-Eġew ma tridx taqbeż it-80 % tal-ispejjeż eliġibbli.

10. L-għajnuna tingħata bħala l-għajnuna għall-investiment individwali?

|_|	iva			|_|	le

11. Jekk it-tweġiba għall-mistoqsija 10 ta’ din il-Formola ta’ informazzjoni supplimentari hija fl-affermattiv, jekk jogħġbok indika l-ammont tal-ispejjeż eliġibbli u/jew l-ekwivalenti ta’ għotja gross:
……………………………………………………………………………………………..…………………………………………………………………………………………… 

Skont il-punt (177) tal-Linji Gwida, l-għajnuna individwali għall-investiment għall-ipproċessar ta’ prodotti agrikoli u għall-kummerċjalizzazzjoni ta’ prodotti agrikoli, li taqbeż il-limitu ta’ notifika stabbilit fil-punt (35)(a) tal-Linji Gwida, jiġifieri l-ispejjeż eliġibbli li jaqbżu l-EUR 25 miljun, jew l-ekwivalenti ta’ għotja gross li jaqbeż it-EUR 12 miljun, trid tiġi nnotifikata lill-Kummissjoni separatament.

INFORMAZZJONI OĦRA

Jekk jogħġbok indika kwalunkwe informazzjoni oħra li tqis li tkun rilevanti għall-valutazzjoni tal-miżura kkonċernata f’din it-Taqsima tal-Linji Gwida.

………………………………………………………………………………………………….

